
 

 

ⴰⵙⴷⴷⵉⴷ ⵅⴼ ⵡⴰⴷⴷⵓⵔ ⴰⵎⵇⵇⵔⴰⵏ ⴷ ⵓⵎⵉⴷⵉⵔ ⵏ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵉⴳⴰⵏ 

ⵜⴰⵎⵙⵙⵉⵍⵉⵜ ⵏ ⵓⵙⴷⵓⵙ ⵏ ⵜⵏⴱⴰⴹⵜ ⵜⴰⵏⴰⵎⵓⵔⵜ ⴳ ⵢⵉⴳⵔ ⵏ ⵜⴷⵓⵙⵉ (ⵜⴰⵏⴰⴹⵜ ⵏ ⵓⵙⵇⵇⵉⵎ) 

 

ⵉⴳⴰ ⵓⵙⵓⵜⵔ ⵏ "ⵓⵙⴷⵓⵙ ⵏ ⵜⵏⴱⴰⴹⵜ ⵜⴰⴷⵓⵙⴰⵏⵜ" ⵢⴰⵜ ⵙⴳ ⵜⵔⵙⴰⵍ ⵏ ⵜⴰⵏⴰⴹⵜ ⵜⴰⵙⴳⵓⵎⴰⵏⵜ ⵏ ⵓⵙⵇⵇⵉⵎ ⴰⵏⴰⵎⵓⵔ 

ⵏ ⵉⵣⵔⴼⴰⵏ ⵏ ⵓⴼⴳⴰⵏ ⵅⴼ "ⵜⴰⵎⵢⴰⴳⴰⵏⵜ ⵏ ⵓⵣⵔⴼ ⴳ ⵜⴷⵓⵙⵉ ⴳ ⵍⵎⵖⵔⵉⴱ..ⵉⵏⴰⵥⴰⵕⵏ ⴷ ⵉⵎⵙⴰⵔⴰⵙⵏ ⴷ 

ⵉⵙⴰⴷⴰⴼⵏ ⵏ ⵓⵙⴷⵓⵙ", ⵉⵣⵎⵎⴻⵎ ⴰⵎⵙⴰⵙⴰ ⵏ ⵉⵎⴳⴳⴰⵢⵏ ⴳ ⵓⵏⴰⴳⵔⴰⵡ ⴰⴷⵓⵙⴰⵏ ⴳ ⵜⵎⴰⵣⵉⵔⵜ ⵏⵏⵖ ⵅⴼ 

ⵡⴰⴷⴷⵓⵔ ⵏ ⵓⵙⵏⴼⵍ ⵏ ⵉⵙⴷⵉⴷⴷⵉⵢⵏ ⵏⵏⴰ ⵉⵙⵙⵓⵖⵏ ⵓⴱⴰⵢⵢⵓⵔ (ⴽⵓⴼⵉⴷ-19) ⵙ ⵉⵣⵎⴰⵣ ⵏ ⵓⵙⴷⵓⵙ ⵏ 

ⵓⴷⵡⴰⵙ ⵏ ⵡⴰⵎⵓⵏ ⴰⵎⵖⵔⵉⴱⵉ ⴳ ⵓⵎⵏⴰⵍⴰ ⵏ ⵜⴰⵙⵙⴰⵙⵉⵏ ⵉⵥⴹⴰⵕⵏ ⴰⴷ ⵢⵉⵍⵉ ⵉⵎⴰⵍ, ⴷ ⵓⵙⴱⵓⵖⵍⵓ ⵏ ⵉⵣⵎⴰⵣ ⵏ 

ⵉⴱⴷⴷⵉ ⵅⴼ ⵉⵎⴰⵏ ⵙ ⵎⴰⴷ ⵉⵜⵜⵏⴼⵔⵓⵏ ⴰⵙⴷⵓⵙ ⴰⵏⴰⵎⵓⵔ ⴳ ⵢⵉⴳⵔ ⵏ ⵜⴷⵓⵙⵉ. 

ⴳ ⵓⵎⵏⴰⴹ ⴰⴷ, ⵜⵙⵙⴽⵜⵉ ⵜⴰⵏⴰⴹⵜ ⵏ ⵓⵙⵇⵇⵉⵎ ⵙ ⵉⵙⵖⵍⴰⴼ ⵏⵏⴰ ⵉⵙⵙⴰⵎⵓ ⴳ ⵜⵎⵙⵙⴽⵜⵉⵜ ⵏⵏⴰ ⵉⵙⵡⴰⵍⴰ ⵉ 

ⵜⵙⵇⵇⵉⵎⵜ ⵉⵥⵍⵉⵏ ⵙ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ, ⵢⴰⵍⵙ ⴰⵙⴷⴷⵉⴷ ⵅⴼ ⵡⴰⴷⴷⵓⵔ ⴰⵎⵇⵇⵔⴰⵏ ⵉⵜⵜⴷⴷⵔⵏ ⵏ 

ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ ⵉⴳⴰⵏ ⵜⴰⵎⵙⵙⵉⵍⵉⵜ ⵏ ⵓⵙⴷⵓⵙ ⵏ ⵜⵏⴱⴰⴹⵜ ⵜⴰⵏⴰⵎⵓⵔⵜ ⴳ ⵢⵉⴳⵔ ⵏ ⵜⴷⵓⵙⵉ, 

ⵉⵙⴷⴷⵉⴷ ⵅⴼ ⵓⵙⵓⵖⵏ ⵏ ⵓⵙⵡⵓⵔⵉ ⵅⴼ ⵓⵙⵔⵓⵙ ⵏ ⵓⵙⵏⴼⵍ ⴰⵎⴰⵏⴰⵡⵅⴼ ⴽⵔⴰ ⵏ ⵉⴱⵔⴷⴰⵏ ⵏⵏⴰ ⵉⵜⵜⴰⵡⵉⵏ ⵙ 

ⵜⵡⵉⵍⴰ ⵜⵓⵙⵔⵉⴷⵜ ⵙ "ⵜⵏⴱⴰⴹⵜ ⵜⴰⴷⵓⵙⴰⵏⵜ". 

ⴰⵙⴷⵓⵙ ⵏ ⵓⵙⵎⵓⵜⵜⴳ ⵏ ⵉⵎⵙⴳⵏⴰⴼⵏ ⴷ ⵉⵎⵙⵖⴰⵏⵏ ⵉⴷⵓⵙⴰⵏ 

ⵉⵖ ⵜⴽⴽⴰ ⵜⴰⵏⴰⴹⵜ ⵏ ⵜⵙⵇⵇⵉⵎⵜ ⵏ ⵡⴰⵏⴰⵡ ⴰⵏⴳⵎⵓ ⴰⵎⴰⵢⵏⵓ ⵜⵙⵙⵎⵜⵔ ⵙ ⵓⵙⵓⵖⵏ ⵏ ⵓⵙⵎⵓⵜⵜⴳ ⵏ 3600 ⵏ 

ⵓⵎⵙⴳⵏⴰⴼⵏ ⴽⵓ ⴰⵙⴳⴳⵯⴰⵙ ⴰⴼⴰⴷ ⴰⴷ ⵉⵜⵜⵓⴳⵓⵍⴰ ⵓⵙⵖⴰⵍ ⵏ 4.5 ⵏ ⵓⵣⵣⵓⵍⴰⵏ ⴰⴷⵓⵙⴰⵏ ⵉ ⴽⵓ ⵉⴼⴹ ⵏ ⵓⵎⵣⴷⴰⵖ 

ⴳ ⵓⵎⵏⵉⴷ ⵏ ⵓⵙⴳⴳⵯⴰⵙ 2035, ⵙ ⵓⵎⵙⴰⵙⴰ ⴰⴽⴷ ⵉⵏⴰⵡⴰⵢⵏ ⵏ ⵜⵎⴰⴷⴷⴰⵙⵜ ⵜⴰⵎⴰⴹⵍⴰⵏⵜ ⵏ ⵜⴷⵓⵙⵉ, ⴰⵔ 

ⵉⵇⵇⴰⵔ ⵓⵙⵇⵇⵉⵎ, ⴰⴼⴰⴷ ⴰⴷ ⵉⵜⵜⵓⴳⵓⵍⴰ ⵓⵙⵓⵖⴷ ⴰⴷ, ⵙ : ⴰⵕⵥⵥⵓⵎ ⵏ ⵓⴳⴳⴰⵔ ⵏ ⵜⵖⵉⵡⴰⵏⵉⵏ ⵏ ⵓⵙⵓⵊⵊⵉ ⴷ 

ⵡⴰⵎⵎⴰⵙⵏ ⵉⵎⵙⴳⵏⴰⴼⵏ ⵉⵙⴷⴰⵡⴰⵏⵏ ⴷ ⵜⵉⵏⵎⴰⵍ ⴷ ⵉⵙⵉⵏⴰⴳⵏ ⵏ ⵓⵙⵎⵓⵜⵜⴳ ⵏ ⵉⵣⵣⵓⵍⴰⵏⵏ ⵉⴷⵓⵙⴰⵏⵏ ⴷ ⵓⵙⵎⵓⵜⵜⴳ 

ⵏ ⴽⵉⴳⴰⵏ ⵏ ⵉⵙⵍⵎⴰⴷⵏ ⴷ ⵉⵎⵙⵎⴰⵜⵜⴰⴳⵏ ⴷ ⵓⵙⵡⵓⵔⵉ ⵅⴼ ⵓⵣⵣⵔⴰⵢ ⵅⴼ ⵉⵏⴳⵔⴰⵡⵏ ⵏ ⵜⵖⵓⵔⵉⵡⵉⵏ 

ⵜⵉⵎⵙⵏⵉⵊⵊⵉⵜⵉⵏ ⴷ ⵜⴷⵓⵙⴰⵏⵉⵏ, ⴷ ⵓⵍⴰ ⵉⵏⵉⵡ ⵏ ⵜⵎⵏⵜⵉⵍⵉⵏ ⵏ ⵜⵣⵡⴰⴳⵜ ⵏ ⵉⵎⵙⵖⴰⵏⵏ ⵉⵎⵙⵏⵉⵊⵊⵉⵜⵏ ⵙ ⵓⵙⵖⵓⴷⵓ 

ⵏ ⵜⵎⵙⵓⵜⴰⵍ ⴷ ⵜⵡⵏⵏⴰⴹⵜ ⵏ ⵜⵡⵓⵔⵉ ⴳ ⵜⵣⵓⵏⵉ ⵜⴰⵎⴰⵜⴰⵢⵜ ⵡⴰⵍⴰ ⵜⵓⵙⵍⵉⴳⵜ, ⴷ ⵓⵙⵔⵇⴱ ⵏ ⵓⵖⵓⵍ ⵏ ⵜⵙⵓⴳⴰⵔ ⵏ 

ⴱⵕⵕⴰ; ⴷ ⵓⴳⴳⴰⵔ. 

ⵎⴽⴷⴰ ⵉⵖⵔⴰ ⵓⵙⵇⵇⵉⵎ ⴳ ⵜⴰⵏⴰⴹⵜ ⵏⵏⵙ ⵙ ⵜⴰⵡⵉⵜ ⴳ ⵜⵎⵙⵏⵉⵊⵊⵉⵜ ⵏ ⵡⴰⴷⴰⵙ, ⴰⵔ ⵉⵜⵜⴰⵏⵏⴰⵢ ⵎⴰⵙ ⴷ ⵉⵇⵇⴰⵏ 

ⴰⴷ ⵉⵜⵜⵓⴳⴰ ⵓⵙⵎⵓⵜⵜⴳ ⵏ ⵉⵎⵙⴳⵏⴰⴼⵏ ⴷ ⵉⵣⵣⵓⵍⴰⵏⵏ ⵉⴷⵓⵙⴰⵏⵏ,  ⴰⴼⴰⴷ ⴰⴷ ⵉⵜⵜⵏⴼⵔⵓ ⵓⵖⵓⴷⵓ ⵏⵏⵙ, ⴰⴳⵏⵙⵓ ⵏ 

ⵜⵎⵔⵙⴰⵍ ⵜⵉⴷⵓⵙⴰⵏⵉⵏ ⵏⵎⴰⵍⴰⵏⵉⵏ ⵉ ⵉⵏⵎⵓⵔⴰⵏ, ⵃⵎⴰ ⴰⴷ ⵜⵜⵡⴰⴽⴰⵣⵏⵜ ⵜⵎⵉⵜⴰⵔ  ⴷ ⵜⵎⴰⴹⵓⵏⵉⵏ ⴷ ⵜⵎⵓⴽⵔⵉⵙⵉⵏ 

ⵜⵉⴷⵓⵙⴰⵏⵉⵏ ⴱⴰⵀⵔⴰ ⵡⵔⵔⵄⵏⵉⵏ ⴷ ⴰⴷ ⵓⵔ ⵉⵜⵜⵓⴳⴰ ⵓⵙⵎⵓⵜⵜⴳ ⵏⵏⵙⵏ ⴳ ⵓⴳⵏⵙ ⵏ ⵉⵙⴳⵏⴰⴼⵏ ⵉⵙⴷⴰⵡⴰⵏⵏ ⴷⴰⵢ, 

ⴷ ⵓⴳⴳⴰⵔ. 

ⴰⵙⵔⵇⴱ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵜⵏⴽⵔⴰ ⵙⵔⵙ 

ⵉⵙⵖⵍⴼ ⵓⵙⵇⵇⵉⵎ ⵙ ⵓⵙⵓⵖⵏ ⵏ ⵓⵙⵔⵇⴱ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵡⴰⵍⵍⴰⵍ ⵏ ⵉⵙⵓⴳⴰⵎ ⵏ ⵓⵙⵥⵕⴼ ⵏⵏⵙ ⴷ 

ⵓⵙⵙⴰⵔⵓ ⵏⵏⵙ ⴷ ⵓⵙⴽⴰⵔ ⵏ ⵜⵡⵏⵏⴰⴹⵜ ⴷ ⵢⵓⵙⴰⵏ ⵉ ⵓⵙⴱⵓⵖⵍⵓ ⵏⵏⵙ ⴳ ⵓⵙⵡⵉⵔ ⴰⵏⴰⵎⵓⵔ ⴷ ⵓⵏⵎⵏⴰⴹ, ⴷ ⵓⵍⴰ 

http://www.cndh.ma/ar/article/lmjls-ywkd-n-jhwd-tzyz-lhq-fy-lsh-ynbgy-n-ytss-l-strtyjy-wtny-llsh-kjz-l-ytjz-mn-lsys-lm
http://www.cndh.ma/ar/article/lmjls-ywkd-n-jhwd-tzyz-lhq-fy-lsh-ynbgy-n-ytss-l-strtyjy-wtny-llsh-kjz-l-ytjz-mn-lsys-lm


ⴰⵙⴷⵓⵙ ⵏ ⵓⵥⵟⵟⴰ ⵏ ⵉⴽⴰⵎⵏ ⵉⵜⵜⵓⵙⵡⴰⵍⴰⵏ ⵉ ⵉⵎⵔⵣⴰ ⴳ ⵢⵉⴳⵔ ⴰⵎⴰⵙⵙⴰⵏ, ⴰⴼⴰⴷ ⴰⴷ ⴷⵔⵓⵏ ⴽⵉⴳⴰⵏ ⴳ 

ⵓⵙⴱⵓⵖⵍⵓ ⴷ ⵉⵙⵍⵍⵡⵉ ⵏⵏⴰ ⵉⵥⴹⴰⵕⵏ ⴰⴷ ⵉⵙⴷⵓⵙ ⴰⵏⴰⴳⵔⴰⵡ ⴰⴷⵓⵙⴰⵏ ⴷ ⵓⴼⴰⵔⵙ ⵏ ⵎⴰⴳⵓⵔ ⵏ ⵡⴰⵜⵉⴳ ⴷ 

ⵓⵙⴷⵓⵙ ⵏ ⵜⵎⴳⵓⵔⵉ ⵏ ⵉⵙⴰⴼⴰⵔⵏ ⵏⵏⴰ ⵉⵙⴰⴷⵎⴰⵔⵏ ⵉ ⵡⴰⵙⵙⴰⵔⵏ ⵉⵜⵜⵓⵙⵎⴰⵢⵏⵓⵏ ⵙ ⵓⵎⵙⴰⵙⴰ ⴰⴽⴷ ⵉⵙⵓⵜⵔⵏ 

ⵏ ⵜⴽⴰⵕⴹⵉⵡⵉⵏ ⵜⵉⵏⵎⵏⴰⴹⵉⵏ ⵏ ⵜⴷⵓⵙⵉ. 

ⴷ ⵉⴷⴷⵖ ⵉⵍⵍⴰ ⵡⴰⵙⵙⴰⵔ ⵉⴳⴳⵓⵜⵏ ⵙ ⵡⴰⵍⵍⴰⵙ ⵏ ⵓⵙⵔⵙ ⵏ ⵉⵥⵕⵉ ⵅⴼ ⵓⵎⵢⴰⵙⵙⴰ ⵏ ⵓⴼⴳⴰⵏ ⵙ ⵜⵡⵏⵏⴰⴹⵜ 

ⵏⵏⵙ ⵉⴳⴰⵏ ⵜⴰⴼⴰⴷⴰ ⵉⵜⵜⵓⵙⵓⵖⵏⵏ ⵉ ⵓⵎⵏⴰⵍⴰ ⵏ ⵜⴰⵙⵙⴰⵙⵉⵏ ⴳ ⵉⵎⴰⵍ, ⴰⵔ ⵉⵜⵜⵙⴷⴷⵉⴷ ⵓⵙⵇⵇⵉⵎ ⵅⴼ 

ⵡⴰⴷⴷⵓⵔ ⵏ ⵜⵙⵖⵣⵏⵜ ⵏ ⵜⵙⵔⵜⵉⵜ ⵜⴰⴳⴷⵓⴷⴰⵏⵜ ⴳ ⵢⵉⴳⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⵉⵣⵎⵔⵏ ⴰⴷ ⵢⴰⵍⵍ ⵉⵏⴰⵥⴰⵕⵏ 

ⵉⵏⴹⴼⵕⵏ: ⴰⵙⵎⵓⵜⵜⴳ ⵉ ⵜⴰⵙⵙⴰⵙⵉⵏ ⵜⵉⴷⵓⵙⴰⵏⵉⵏ ⵙ ⵜⵓⵚⴽⴰ ⵏ ⵜⵙⵜⵔⴰⵜⵉⵊⵉⵢⵉⵏ ⴷ ⵉⵖⴰⵡⴰⵙⵏ ⵉⴷⵓⵙⴰⵏⵏ 

ⵉⵎⵣⵡⴰⵔⵏ ⴷ ⵢⵓⵙⴰⵏ ⵉ ⵓⵎⵏⴰⵍⴰ ⵏ ⵉⵖⴰⵡⵍⵏ ⵉⴷⵓⵙⴰⵏⵏ; ⴰⵙⴷⵓⵙ ⵏ ⵡⴰⴽⴽⴰⵢ ⴷ ⵓⵎⴷⴰⵢ ⵏ ⵓⴱⴰⵢⵢⵓⵕ ⵙ ⵓⵙⵔⵓⵙ 

ⵏ ⵡⴰⵎⵎⴰⵙⵏ ⵏ ⵓⵎⴷⴰⵢ ⵏ ⵓⴱⴰⵢⵢⵓⵕ ⴷ ⵓⴹⴼⴼⵓⵕ ⵏ ⵉⵎⵉⴽⵕⵓⴱⵏ ⴷ ⵉⴼⵉⵔⵓⵙⵏ ⴷ ⵓⴱⵓⵖⵍⵓ ⵏⵏⵙⵏ ⴷ ⵓⵙⵏⴼⵍ ⵏⵏⵙⵏ 

ⴷ ⵓⵏⵖⴰⵍ ⵏⵏⵙⵏ ⴰⴼⴰⴷ ⴰⴷ ⵉⵜⵜⵓⵙⵉⵣⵡⵔ ⵓⵙⵏⴼⵍ ⵏⵏⵙⵏ ⵙ ⵉⴱⴰⵢⵢⵓⵕⵏ; ⴷ ⵓⵙⵎⵓⵜⵜⴳ ⵏ ⵉⵎⴰⵙⵙⵏ ⴷ ⵡⴰⵎⵎⴰⵙⵏ 

ⵏ ⵓⵙⵎⵉⴳⵍ ⵏ ⵣⵉⴽⴽ ⵉ ⵉⵏⴳⵔⴰⵡⵏ ⵉⴷⵓⵙⴰⵏⵏ ⵃⵎⴰ ⴰⴷ ⵜⵜⵓⵙⵍⵍⵡⵉⵢⵏ ⵉⵏⴳⵔⴰⵡⵏ ⵉⴷⵓⵙⴰⵏⵏ. ⵙⴳ ⵜⵙⴳⴰ ⵢⴰⴹⵏⵉⵏ, 

ⵉⵖⵔⴰ ⵓⵙⵇⵇⵉⵎ ⵙ ⵓⵙⴱⵓⵖⵍⵓ ⵏ ⵜⵙⵏⵉⵊⵊⵉⵜ ⵜⵓⵏⵖⵉⴷⵜ ⴷ ⵉⴷ ⵍⴱⴰⵏⴽ ⵉⵎⵉⴷⵉⵔⵏ ⴷ ⵜⵏⴰⵎⵉⵜ ⵏ ⵜⵎⵔⵙⴰⵍ 

ⵜⵉⴷⵓⵙⴰⵏⵉⵏ ⴰⴼⴰⴷ ⴰⴷ ⵏⵏⴼⵔⵓⵏⵜ, ⵎⵙⴰⵙⴰⵏⵜ ⴰⴽⴷ ⵇⴰⵃ ⵜⵎⵙⵓⵜⴰⵍ, ⵙⵍⴰⵡⴰⵏ ⴰⴽⴽⵯ ⴳ ⵓⵣⵎⵣ ⵏ ⵜⴰⵙⵙⴰⵙⵉⵏ ⴷ 

ⵓⵙⵎⵔⵙ ⵏ ⵜⵉⵜⵉⴽⵏⵓⵍⵓⵊⵉⵜⵉⵏ ⵜⵉⵜⵔⴰⵔⵉⵏ ⴳ ⵢⵉⴳⵔ ⵏ ⵜⴷⵓⵙⵉ ⴰⴼⴰⴷ ⴰⴷ ⵉⵜⵜⵓⴳⴰ ⵓⴹⴼⴼⵓⵕ ⵏ ⵉⵎⵓⴹⴰⵏ ⴷ 

ⵜⵎⴰⴹⵓⵏⵉⵏ, ⵜⴻⵜⵜⵓⴳⴰ ⵜⵎⵙⵙⵓⴳⵓⵔⵜ ⵉⵖⵓⴷⴰⵏ ⵉ ⵜⴰⵙⵙⴰⵙⵉⵏ ⵜⵉⴷⵓⵙⴰⵏⵉⵏ, ⴷ ⵓⴳⴳⴰⵔ.  

ⴰⵙⵙⴰⵔⵓ ⴳ ⵜⴷⵓⵙⵉ ⴷ ⵜⵉⵜⵉⵇⵏⵉⵢⵉⵏ ⵜⵉⵎⴰⵢⵏⵓⵜⵉⵏ 

ⵉⴷⴷⵖ ⵜⴳⴰ ⵜⵣⵓⵏⵉ ⵏ ⵜⴷⵓⵙⵉ ⵢⴰⵜ ⵙⴳ ⵜⵣⵓⵏⴰ ⵏ ⵓⵙⵙⴰⵔⵓ ⴳ ⵓⵙⵡⵉⵔ ⴰⵎⴰⴹⵍⴰⵏ, ⵉⵣⵎⵎⴻⵎ ⵓⵙⵇⵇⵉⵎ 

ⴰⵏⴰⵎⵓⵔ ⵏ ⵉⵣⵔⴼⴰⵏ ⵏ ⵓⴼⴳⴰⵏ ⴰⴽⵙⴰⵢ ⵏ ⵜⴷⵔⵙⵉ ⵜⴰⵎⵇⵇⵔⴰⵏⵜ ⵏⵏⴰ ⴷ ⵉⵇⵇⴰⵏ ⴰⴷ ⵜⵜⵓⵙⵡⵓⵜⵜⴰ, ⵍⵓⵎⴰⵕ ⴰⴽⴷ 

ⵓⵙⵖⵏⵓ ⵏ ⵓⵙⵎⴰⵜⴰ ⵏ ⵓⵖⵎⴰⵙ ⴰⴷⵓⵙⴰⵏ ⵏⵏⴰ ⵉⵖⵉⵢⵏ ⴰⴷ ⴷ ⵉⴼⵍ ⴽⵉⴳⴰⵏ ⵏ ⵜⵓⵜⵜⵔⴰ ⵅⴼ ⵜⵏⵓⴼⴰ ⵜⵉⴷⵓⵙⴰⵏⵉⵏ, ⵅⴼ 

ⵉⴳⴳⵉ ⵏ ⵉⴹⵉⵚ ⵉⵜⵜⵓⴳⴰⵏⵏⴰⵏ ⵏ ⵜⵎⵏⵜⵉⵍⵉⵏ ⵢⴰⴹⵏⵉⵏ ⴰⵎ ⵜⵉⴳⵎⵉ ⵜⴰⴷⵉⵎⵓⴳⵕⴰⴼⵉⵜ, ⵜⴰⵡⵙⵔⵜ ⵏ ⵉⵎⵣⴷⴰⵖⵏ, ⴷ 

ⵜⵔⵏⴰⵡⵜ ⵏ ⵜⵓⵜⵜⵔⴰ ⵅⴼ ⵜⵏⵓⴼⵍⴰⵢⵜ. ⵜⵉⵎⵏⵜⵉⵍⵉⵏ ⴰⴷ ⵇⴰⵃ ⵙⵖⴰⵡⵙⴰⵏⵜ ⵙ ⵓⵕⵥⵥⵓⵎ ⵏ ⵢⵉⴳⵔ ⵎⵏⵉⴷ 

ⴰⵙⵙⴰⵔⵓ ⴳ ⵢⵉⴳⵔ ⴰⴷ ⵃⵎⴰ ⴰⴷ ⵉⵜⵜⵓⵙⴱⵓⵖⵍⵓ, ⵉⵜⵜⵓⵙⴱⵖⵔ ⵙⴳ ⵡⴰⵜⵉⴳ ⵏⵏⵙ ⴰⵡⵍⴳⴰⵏ. 

ⴳ ⵓⵎⵏⴰⴹ ⴰⴷ, ⵉⵖⵔⴰ ⵓⵙⵇⵇⵉⵎ ⵙ ⵓⵙⵔⵇⴱ ⵏ ⵓⵙⵡⵓⵜⵜⵓ ⴷ ⵓⵙⵎⵔⵙ ⵏ ⵜⵜⵉⵇⵏⵉⵢⵉⵏ ⵜⵉⵎⴰⵢⵏⵓⵜⵉⵏ ⴰⵎ 

ⵜⴰⵙⵏⵉⵊⵊⵉⵜ ⴳ ⵜⵓⴳⴳⵓⴳⵜ, ⵜⴰⴷⵓⵙⵉ ⵜⴰⵍⵉⴽⵜⵕⵓⵏⵉⵜ ⴷ ⵕⵕⵓⴱⵓⵡⴰⵜ ⵏⵏⴰ ⵉⴳⴰⵏ ⵉⵎⵉⵙ ⵏ ⵓⵙⵖⵓⴷⵓ ⵏ ⵜⵏⵓⴼⴰ 

ⴷ ⵓⵙⵙⵉⴷⵔⵓⵙ ⵏ ⵜⵎⵇⵕⴰⴹ ⴷ ⵜⵏⴼⵔⵓⵜ ⵏ ⵓⵖⵓⴷⵓ ⵏ ⵜⵓⴷⵔⵜ, ⵉⵙⴷⴷⵉⴷ ⵅⴼ ⵡⴰⴷⴷⵓⵔ ⵏ ⵜⴷⵔⴰⵡⵜ 

ⵜⴰⵎⴷⵡⵓⵙⵜ ⵏ ⵣⵉⴽⴽ ⴳ ⵜⵉⵜⵉⴽⵏⵓⵍⵓⵊⵉⵢⵉⵏ ⵜⵉⵎⴰⵢⵏⵓⵜⵉⵏ ⵏⵏⴰ ⵉⵥⴹⴰⵕⵏ ⴰⴷ ⵉⵏⵏⴰⵍ ⵜⵉⵣⵎⵎⴰⵔ ⵉⵙⵡⵓⵜⵜⵙⵏ 

ⵜⴰⵏⴼⵔⵓⵜ ⵏ ⵓⵏⴳⵉⴷⴷⵉ ⵏ ⵉⵣⵎⴰⵣ ⵢⴰⵡⵙ ⴳ ⵓⵙⵙⵉⴷⵔⵓⵙ ⵏ ⵉⵎⵣⴰⵔⴰⵢⵏ ⵙ ⵡⴰⵏⴰⵏ ⵏⵏⵙⵏ ⴷ ⵉⵎⵥⵕⵉⵜⵏ ⵏⵏⵙⵏ 

ⵇⴰⵃ. 

 


